
ആവക്കീൽമാര ആ ദ്വിപിങ്കൽനിന്ന പൊറപ്പെടുവൊളവും അവർക്ക വെണ്ടുന്ന ചിലവുകൾ
 ഒക്കയും പരന്തിരെസ്സന്മാരുടെ സ്ഥാനം കൊടുക്കയും ചെയ്തിരിക്കുന്നു. അതിന്റെശെഷം
 തങ്ങളെ വക്കീൽമാര അവിടെ പരസ്യമാക്കിയ കല്പനപ്രകാരംതന്നെ തങ്ങളെ പെർക്ക
 പരന്തിരെസ്സന്മാരൊട നിശ്ചയിക്കയും ചെയ്തു. തങ്ങളെ പെർക്ക എത്ര ആളുകൾ എങ്കിലും
 ബഹുമാനപ്പെട്ട കുമ്പഞ്ഞിയൊടും അവർകളെ സംബന്ധക്കാരൊടും യുദ്ധം ചെയ്വാൻ
 വരാമെന്നും വന്നാൽ ഇന്നെപ്രകാരമെന്നും തങ്ങളെ വക്കീൽമാര പരന്തിരസ്സന്മാരുമായിട്ട
 നിശ്ചയിക്കയും ചെയ്തു. അപ്പൊൾ തങ്ങൾ തന്നെ ബഹുമാനപ്പെട്ട കൊമ്പിഞ്ഞിയൊട
 യുദ്ധം തുടങ്ങുമെന്ന ആകുന്ന പരന്തിരസ്സന്മാര ഭാവിച്ചത. തങ്ങളെ വക്കീൽമാരുമായിട്ട
 നിശ്ചയിച്ചപ്രകാരം തന്നെ ചിലെ പരന്തിരെസ്സൻമ്മാരും മറ്റും തങ്ങളെ പണി എടുക്കയും
 ചെയ്തു. ആയതിൽ ബഹുമാനപ്പെട്ട കുമ്പഞ്ഞിയൊട യുദ്ധത്തിന സഹായം ചെയ്വാൻ
 തക്കവണ്ണം തങ്ങളെ പെർക്ക നിൽപ്പിച്ചതിൽ പ്രത്യെകമായിട്ട ഒരു ആള മുക്കു ദ്വിപുക്ക
 ആകുന്നു. അതിന്റെ ശെഷം 73 മത കുംഭമാസം 27 നു തങ്ങളെ വക്കീൽമാരും ശെഷമുള്ള
 ആളുകളും ആ ദ്വീപിങ്കൽ നിന്ന പുറപ്പെട്ട പ്രാംസ്സിസ്കപ്രസൂസ്സ എന്ന കപ്പലിൽ കയറി
 മെട മാസം 16 നു മങ്ങലപുരത്ത എറങ്ങുകയും ചെയ്തു. അതിന്റെശെഷം ആ
 വക്കീൽമാരും മെൽപറഞ്ഞ പരന്തിരെസ്സമാരുംകൂടി തങ്ങളെ അടുക്ക വന്നപ്പൊൾ
 അവരെ വളര ബഹുമാനത്തൊടുംകൂട തങ്ങൾ കയ്യെല്ക്കുകയും ചെയ്തു. അവര
 ഇപ്പൊൾ തങ്ങളെ പാളിയത്തിൽ ആകുന്ന. ഇ മെൽ പറഞ്ഞപ്രകാരം ഒക്കയും
 നിശ്ചയമായി വരികകൊണ്ട മെൽപ്പട്ടുള്ള അനുഭവങ്ങൾ ഇന്നെപ്രകാരമെന്ന നാം
 അറിഞ്ഞിരിക്കുന്ന. തങ്ങളെ വക്കീൽമാര ബഹുമാനപ്പട്ട കുമ്പഞ്ഞിയൊടും
 സംബന്ധക്കാരൊടും യുദ്ധം ചെയ്വാൻതക്കവണ്ണം പരന്തിരെസ്സൻമാരുമായിട്ട
 അങ്ങൊട്ടും ഇങ്ങൊട്ടും നിശ്ചയിച്ചിട്ടും ഉണ്ട. ബഹുമാനപ്പെട്ട കുമ്പഞ്ഞിയൊടും
 സംബന്ധക്കാരൊടും യുദ്ധത്തിനായിട്ട തങ്ങൾക്ക പരന്തിരെസ്സന്മാരുടെ സഹായം
 വെണമെന്ന തങ്ങളെ വക്കീൽമാര അപെക്ഷിച്ചിരുന്നു. ആ സഹായം വരുവാൻ ആകുന്ന
 യുദ്ധം ചെയ്വാൻ താമസിച്ചത. തങ്ങൾ ഒര ഹെതു കൂടാതെകണ്ട ബഹുമാനപ്പെട്ട
 കുമ്പഞ്ഞീയൊടും സംബന്ധക്കാരൊടും യുദ്ധംചെയ്വാൻ തക്കവണ്ണം വെണ്ടുന്ന
 വസ്തതുക്കൾ ഒക്കയും തെയ്യാറാക്കിവെച്ച പരന്തിരസ്സന്മാരുടെ വെണ്ടുംവണ്ണം ഉള്ള
 സഹായം വന്നു എങ്കിൽ ബഹുമാനപ്പെട്ട കുമ്പഞ്ഞിയിന്റെ രാജ്യത്തിങ്കലെക്ക ഇതിനു
 മുൻമ്പെ തങ്ങൾ യുദ്ധത്തിന വരുവായിരുന്നു. ഇപ്രകാരം ഉള്ള അവസ്ഥകൾഒക്കയും
 നിശ്ചയമായതകൊണ്ട ബഹുമാനപ്പെട്ട കുമ്പഞ്ഞിയും സംബന്ധക്കാരും തങ്ങൾക്ക
 വിശ്വാസമായിട്ട മുൻമ്പെ നിശ്ചയിച്ചത ഒക്കയും തെറ്റിപ്പൊകയും ചെയ്തു. എനി തങ്ങളും
 ബഹുമാനപ്പെട്ട കുമ്പഞ്ഞിയും സംബന്ധക്കാരുമായിട്ട അന്യൊന്യം വിശ്വാസമായി
 ഗുണമായിട്ട ഇരിക്കെണ്ടതിന ഒറപ്പായിട്ട ഇന്നെ പ്രകാരമെന്ന നിശ്ചയിക്കണമെന്ന നാം
 അപെക്ഷിച്ചിരിക്കുന്നു. അന്യൊന്യം വിശ്വാസമായി ഗുണമായിട്ട ഇരിക്കെണ്ടതിന്ന
 മുൻമ്പെ ഒറപ്പായിട്ട നിശ്ചയിച്ചത മതി എന്നല്ലൊ നമുക്ക തങ്ങൾ എഴുതി അയച്ചത.
 ആയത അപ്രകാരം തന്നെ നാം വിചാരിച്ചിരുന്നു. ഈ മെൽപറഞ്ഞപ്രകാരം ഒക്കയും
 ചെയ്കകൊണ്ട ആയത പൊര എന്നത്രെ ബൊധിച്ചത. അതുകൊണ്ട അന്യൊന്യം
 വിശ്വാസത്തൊടും കൂട ഗുണമായിട്ട ഇരിക്കെണ്ടതിന എനിയും ഇന്നെപ്രകാരമെന്ന
 ഒറപ്പായിട്ട നിശ്ചയിക്ക വെണ്ടിയിരിക്കുന്നു. തങ്ങളും ബഹുമാനപ്പെട്ട കുമ്പഞ്ഞിയും
  സംബന്ധക്കാരുമായിട്ട വിശ്വാസത്തൊടെ ഗുണമായിരിക്കെണ്ടതിന്ന നാം മെജെർ
 ഡവ്ടൻ സായിവന തങ്ങളെ അടുക്ക അയക്കാമെന്ന ഭാവിച്ചപ്പൊൾ തങ്ങൾക്ക സമ്മതം
 എങ്കിൽ ആയത ഒക്കയും ഇന്നെ പ്രകാരമെന്ന തങ്ങൾക്ക അറിവാൻ സങ്ങതി
 വരുവായിരുന്നു എല്ലൊ. ആയവസ്ഥക്ക എനിയും തങ്ങളുമായിട്ട വിശ്വാസം ഇരിക്കെ
ണ്ടതിന്ന മെജെർ ഡവ്ട്ൻ സായിവിന അയയ്ക്കുന്നത സമ്മതം എങ്കിൽ എനി അങ്ങൊട്ട
 അയക്കയും ചെയ്യാം. തങ്ങള ബഹുമാനപ്പെട്ട കുമ്പഞ്ഞിയും സംബന്ധക്കാരുമായിട്ട

